
Nota / Note

Kransduif x Tuinduif-hibried?
Rock Pigeon x Feral Pigeon hybrid?

PieTER LE Roux, OrbINO KoK, HENNIE BUTLER
Departement Dierkunde en Entomol ogie, Universiteit van die Vrystaat, Posbus 339, Bloemfontein,
9300

"n Opgestopte voorbeeld van 'n moontlike hibried tussen ' n kransduif Columba guinea en tuinduif
C. livia (Figuur 1) isaan die begin van 2005 in ' n Bloemfonteinse skietwinkel opgespoor. Hierdie
duif is’n paar jaar tevore op ' nlandery buite die stad geskiet waar dit saam met ' n swerm kransduiwe
gevoed het. Alhoewel die kenmerkende rooi oogvel en kransduif-verekleed teenwoordigis, dui die
oormatige hoeveel heid wit rondom die nek en op die borsaan dat dit nie’ n suiwer kransduif isnie.
"n Soortgel yke individu is gedurende Oktober 2005 tydens’ n sensusopname van tuinduiwein die
Bloemfonteinse middestad teégekom. Hoewel die duif slegs met behulp van 'n 10 X 25 Minolta-
verkyker op die sesde verdieping van ‘ n gebou besigtig kon word, was die cormatige wit spikkels
op 'n andersins normal e kransduif-verekleed hoogs opvallend.

Alhoewel dieverspreiding van krans- en tuinduiwein suider Afrikawyd oorvleuel, blyk daar
minimal e kompetisie tussen die twee voélsoorte te wees.>? Dit spruit voort uit diefeit dat kransduiwe
in stedelike komplekse bedags na omliggende landerye vlieg om daar te voed,3* terwyl tuinduiwe

Figuur 1 Opgestopte voorbeeld van 'n waarskynlike Kransduif x
Tuinduif-hibried.

hul voedsel hoofsaaklik in die parke, strate en tuine van dorpe en stede verkry.> Op hierdie wyse
word onderlinge kompetisie vir voedsel grootliks uitgeskakel. Gevalle van kompetisie vir
nesmaakplek in suider Afrika word egter wel vermeld.>” Aangesien tuinduiwe nie alleen groot
variasie maar ook genetiese dominansie van sommige kleurpatrone besit, #1° kan natuurlike
kruisteling met kransduiwe moeilik bewys word indien slegs die verekleed ter bepaling daarvan
gebruik word. Die enigste bekende gevalle waar moontlike verbastering in die natuur in suider
Afrikater sprakeis, wasvir Bryanston, Johannesburg, en Gabarone in Botswana opgeteken.?® In
gevangenskap kan kransduiwe geredelik met tuinduiwe kruisteel 2 en die gebruik om een of twee
kransduiwe in die hokke van wedvlugduiwe te plaas ten einde die verrigting en prestasie van
teelstamme te verbeter, was vir jare onder duiftelers en wedvlugboere gewild. Die hibrides het
klaarblyklik wel superieure vliegkrag getoon, maar aangesien dit tot laer vrugbaarheid en swakker
ontwikkeldeinstink gelei het, ishierdie gebruik weldralaat vaar.

Kruisteling van krans- en tuinduiwe onder natuurlike toestande kan moontlik aan die hand
van gemengde broeikolonies verklaar word. Indien 'n kuiken toevallig in die nes van die
teenoorgestel de spesie beland, sou 'n verkeerde ouerbeeld vasgelé word en kan die gewoontes
van die voogspesie waarskynlik aangeleer word. So 'n geval isinderdaad gedurende November
2005 op die Sasol-biblioteekgebou van die Universiteit van die Vrystaat waargeneem waar die
betrokke duifspesies hulle neste slegs 60 cm uitmekaar gebou en tegelykertyd begin broei het.
Met een van ons daaglikse oggendbesoeke aan die broeiplek is ‘n agt dae oue neskuiken van 'n
kransduif in’n tuinduifnes aangetref. Die tuinduifouerpaar het voortgegaan om die kuiken vir ‘n
tydperk van 17 dae saam met hul eie twee kuikens groot te maak totdat die jongeling uiteindelik die
nesverlaat het. Op 'n latere stadium kan so ' n jong duif dus op 'n sosiale en seksuele vliak eerder
met die teenoorgestel de spesie assosieer.1®! Indiéverband isdit ook bekend dat tuinduiwein elk
geval voorkeur verleen aan ' n paringsgenoot met ' n kleurvariasie wat van sy eie verskil 1314

Aangesien krans- en tuinduiwe streng territoriaal is ten opsigte van hul nesplekke, is die
moontlikheid redelik skraal dat eiers per abuisin die nesvan ‘n ander spesie gelé sou word. Ten
einde te bepaal of die onderskeie spesies egter wel die eiers van 'n naverwante duifsoort sou
uitbroei, is die eiers van nege krans- en tuinduifneste met normale broeiselgroottes van twee by
verskillende gel eenthede gedurende M ei - September 2005 op die kampusvan die Universiteit van
dieVrystaat eksperimenteel omgeruil. Van die 18 tuinduifeiers wat deur kransduiwe bebroei is, het
12 uitgebroei waarvan slegs een kuiken die nes suksesvol verlaat het. Sewe kuikensisbinne die
eerste week deur die ouers doodgesit, drieiswaarskynlik deur ' n nonnetjiesuil Tyto alba gevang
en eenisnd’n periode van twee weke op onverklaarbare wyse dood in die nes aangetref. Siekte
blyk 'n moontlike oorsaak te wees aangesien die krop van die dooie kuiken vol voedsel was en
daar ook geen pikmerke of bloed op die liggaam sigbaar was nie. Alhoewel tuinduiwe slegstien
van die 18 kransduifeiers uitgebroei het, het hulle groter welslaein die grootmaak van die kuikens
behaal deurdat agt kuikens die neslater suksesvol verlaat het. Dietwee ander neskuikensisna’n
tydperk van twee weke weens predasie verloor. Op daardie stadium was hulle nog steeds deur die
tuinduifouers gevoer.

